
Մոսկվայի գրքի միջազգային 30-րդ ցուցահանդեսին հայկական պատվիրակության մասնակցության
1. Կազմակերպության անվանումը - «Հայաստանի ազգային գրադարան» ՊՈԱԿ
2. Գտնվելու վայրը -  ք. Երևան,  Տերյան 72
3. Ծրագիր
3.1.     Բովանդակություն 

- 2017 թվականին Հայաստանը պետք է մասնակցի Մոսկվայի գրքի 30-րդ միջազգային ցուցահանդեսին, որն այս տարի հոբելյանական է: Հաշվի առնելով այն հանգամանքը, որ մեր երկիրը այդ հեղինակավոր հարթակում անընդմեջ ներկայացել է տարիների ընթացքում, այս տարի ևս ձևավորվելու է հայ գրքի տաղավար, որտեղ ներկայացվելու են վերջին տարիներին հրատարակված գրքերը` գեղարվեստական, թարգմանական, մանկական, կրթական գրականություն, ալբոմներ, ինչպես նաև Հայոց ցեղասպանությանը նվիրված գրականություն: 

- Ցուցահանդեսի շրջանակում տեղի կունենան «Արմենիա» ռուսերեն գիրք-ալբոմի և «Նախիջևան. ցեղասպանություն»  ռուսերեն ալբոմի շնորհանդեսները: Կլինեն հանդիպումներ մոսկվաբնակ հայտնի հայ գրողների և հրատարակիչների հետ, ինչպես նաև իրենց հրատարակած  գրքերի ցուցադրություն մեր տաղավարում:


- Ցուցահանդեսի շրջանակում նախատեսվում է ներկայացնել մշակութային` մասնավորապես երաժշտական ծրագիր Ռուսաստանի հայերի միության աջակցությամբ:

3.2 Ցուցահանդեսի նպատակն է
- ներկայացնել Հայաստանի գրահրատարակչական ոլորտի պետական քա​ղաքականությունը` բոլոր ծրագրերով և հրատարակչական արտադրանքով
- հատուկ նախագծով հանդես գալ «Գիրքը երեխաների քաղաքում» ծրագրում, որը նվիրվում է ընտանիքին,
- այլ երկրների հրատարակիչների ուշադրությունը հրավիրել այն գրքերի վրա, որոնք կարող են նոր կյանքի կոչվել այլ երկրներում տարածելու կամ այլ լեզուներով  հրատարակվելու միջոցով` մասնավորապես մաքսային միության երկրներում,
- կրթական հրատարակությունների ներկայացում հայ համայնքին` դրանք ուսումնական գործընթացներում ներգրավելու նպատակով:

3.3. Անցկացման վայրը
     - ՌԴ, Մոսկվա, հայկական տաղավարի տեղի և չափսերի վերաբերյալ նախապես բանակցություններ են տարվել, և Հայաստանին տրամադրված է 20 քմ տաղավար Ժողովրդական տնտնեսության ձեռքբերումների ցուցահանդեսի կենտրոնական հատվածում` N B 28:

3.4.  Անկացման ժամկետը
- ցուցահանդեսը տեղի կունենա 2017 թ.-ի սեպտեմբերի 5-11-ը
3.5.  Ակնկալվող արդյունքները
-  մասնակցություն «Գրքարվեստ» միջազգային մրցանակաբաշխության դիպլոմների հանդիսավոր հանձմանը,  

-    նպաստել ոլորտի մասնագետների ներգրավմանը համատեղ ծրագրերում, ստեղծել հնարավորություններ, որպեսզի հայկական գրքային արտադրանքը ևս օգտվի մաքսային միության արտոնություններից, և այդ արտադրանքի շրջանառությունը ակտիվանա,
-  հասանելի դարձնել հայ գիրքը այլ երկրների հրատարակիչների և թարգմանիչների համար,
- ծանոթանալ և փորձի փոխանակում իրականացնել պետական քաղաքականության ոլորտում,
-    գովազդել մեր երկիրը գրքային արտադրանքի միջոցով,
-  համապատասխան գովազդային նյութերի միջոցով նախապատրաստել ռուս հանրությանը 2017 թ. նոյեմբերին Ռուսաստանում կայանալիք հայ մշակույթի օրերի վերաբերյալ,
- ծանոթանալ ոլորտի զարգացմանը նպաստող նորարարական տեխնոլոգիաների նոր բաղադրիչներին:

